	ՀԻՄՆԱՎՈՐՈՒՄ

«Հայաստանի Հանրապետության կառավարության 2015 թվականի դեկտեմբերի 18-ի N1515-Ն որոշման մեջ փոփոխություններ կատարելու և Հայաստանի Հանրապետության արտաքին գործերի նախարարությանը գումար հատկացնելու մասին»  Հայաստանի Հանրապետության կառավարության որոշման նախագծի

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	2015 թվականի ապրիլի 25-ին Նեպալի Դաշնային Ժողովրդավարական Հանրապետության տարածքում, մայրաքաղաք Կատմանդուից 82 կմ դեպի հյուսիս-արևելք, Գրինվիչի ժամանակով ժամը 06.11-ին,  տեղի է ունեցել 7,5 մագնիտուդով երկրաշարժ: Երկրաշարժի հիպոկենտրոնը գտնվել է 10 կմ խորության վրա, էպիկենտրոնում ստորգետնյա ցնցման ուժգնությունը կազմել է 10 բալ:

Ավերվել են բազմաթիվ շինություններ, առաջացել են սողանքներ և ձնահոսքեր, որոնց հետևանքով, ս/թ ապրիլի 28-ի ժամը 16.00-ի դրությամբ երկրաշարժի զոհերի թիվը հասել է 4356 մարդու, վիրավորներինը` շուրջ 8000, տուժել է շուրջ 8 մլն մարդ:
Կա ջրի, սննդի, էլեկտրամատակարարման պակաս, որոշ վայրերում հնարավոր են համաճարակների բռնկումներ: Տեղի փրկարարների, ոստիկանության և զինված ուժերի հետ համատեղ փրկարարական աշխատանքներին մասնակցում են միջազգային որոնողափրկարարական թիմեր: Տարբեր երկրներ երկրաշարժից տուժած բնակչությանն ուղարկում են մարդասիրական օգնություն:

	2.
	Կարգավորման նպատակը և բնույթը

	
	Հաշվի առնելով Հայաստանի Հանրապետության անդամությունը և մասնակցությունը ՄԱԿ-ի, միջազգային մարդասիրական այլ կառույցներին, հայ ժողովրդի ցավալի փորձը, Նեպալի ժողովրդի ցուցաբերած օգնությունը` 1988 թ. երկրաշարժից տուժած բնակչությանը և առհասարակ տուժած մարդկանց ու երկրներին օգնություն ցուցաբերելու Հայաստանի Հանրապետության կողմից որդեգրած քաղաքականությունը, սույն նախագծով առաջարկվում է  2015 թվականի ապրիլի 25-ին Նեպալի Դաշնային Ժողովրդավարական Հանրապետության տարածքում տեղի ունեցած երկրաշարժից տուժած բնակչությանը տրամադրել մարդասիրական օգնություն:

 Ելնելով Հայաստանի Հանրապետության և Նեպալի Դաշնային Ժողովրդավարական Հանրապետության միջև, աշխարհագրական առումով, եղած հեռավորությունը, երկրաշարժի վայրի դժվարամատչելիությունը, փրկարարական աշխատանքների կատարման կամ գույքով օգնություն տրամադրելու փոխարեն նպատակահարմար է տրամադրել ֆինանսական օգնություն` 50.000 ԱՄՆ դոլարին համարժեք դրամ: 

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության տարածքային կառավարման և արտակարգ իրավիճակների նախարարության կողմից:

	4.
	Ակնկալվող արդյունքը

	
	Հայաստանի Հանրապետությունն իր լուման կներդնի Նեպալի տուժած բնակչությանը մարդասիրական օգնության ցուցաբերման և անօթևան բնակչությանը կեցության առաջնային միջոցներով ապահովման գործում, կաջակցի հնարավոր զոհերի նվազեցմանը և վիրավորների բուժմանը:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	Սույն նախագծի ընդունումը Հայաստանի Հանրապետության 2015 թվականի պետական բյուջեում առաջացնում է 50.000 ԱՄՆ դոլարին համարժեք դրամի ծախս:


Նախարար                                                                    Ա. Երիցյան

